
Insoniylik fazilati – komillik g‘oyalari, hozirgi kunda mustaqil davlatimizda keng qo‘llanilayotgan 

mafkura mujassamlashgan. Jinoyatchilikni ildizini qirqishda, korrupsiyani oldini olishda, 

konstitutsiya belgilagan maqsadlarga erishishda katta xizmat qiladi.  

OILADAGI TARBIYA VA FUQAROLIK JAMIYATI HAMKORLIGI - 

KORRUPSIYANING OLDINI OLISHNING MUHIM OMILI 

 

G‘afurov Doniyor Oripovich  

Buxoro innovatsiyalar universiteti dotsenti  

 
Har bir davlat korrupsiyaga qarshi kurashishda fuqarolik jamiyati institutlari faoliyatiga 

tayanadi. Bu jarayon huquqiy davlatni mustahkamlash, fuqarolik jamiyatining siyosiy va iqtisodiy 

asoslarini rivojlantirish hamda davlat va jamiyat o‘rtasidagi o‘zaro ishonchni kuchaytirish bilan 

chambarchas bog‘liqdir. Shu bilan birga, korrupsiyaga qarshi tashabbuslar nafaqat davlat organlari 

va fuqarolik jamiyati institutlariga, balki aholining fuqarolik faolligini oshirishga ham qaratilishi 

lozim. 

Bugungi kunda jamiyat rivojida davlat va fuqarolar o‘rtasidagi ayrim begonalashuv holatlari 

ham kuzatiladi. Bu esa fuqarolar va davlat tuzilmalari o‘rtasidagi real hamkorlikni zaiflashtirishi 

mumkin. Shu nuqtai nazardan, oiladagi tarbiya fuqarolik jamiyati institutlari bilan hamkorlikda 

olib borilganda, yosh avlodda halollik, mas’uliyat va huquqiy ongni shakllantirish orqali 

korrupsiyaning oldini olishning muhim omiliga aylanadi. Oila - jamiyatning birlamchi bo‘g‘ini 

sifatida, fuqarolik faolligi va ma’naviy tarbiyaning asosiy manbai bo‘lib xizmat qiladi. 

Mazkur yo‘nalishdagi e`tiborga molik ishlar qatorida bu illatning oldini olish borasida 

yurtimizda yaxlit tizim yaratilganini alohida ta`kidlash lozim. «Korrupsiyaga qarshi kurashish 
to‘g‘risida»gi qonunning qabul qilinishi davlat apparati va fuqarolik jamiyati institutlarining ushbu 

xavfli illat bilan kurashdagi kuch va imkoniyatlarini birlashtirish imkonini berdi»[1]. Jamiyatda 

ijtimoiy sohalardagi salbiy illatlarning oldini olish, ayniqsa, korrupsiyaga moyillikning 

kamayishiga erishish uchun huquqiy islohotlar fuqarolik jamiyati institutlari tomonidan amalga 

oshirilmoqda. Demokratiyani rivojlantirish, jamiyatning hokimiyat uchun ochiqligi va 

hisobdorligini rivojlantirish tashabbuslari, avvalambor fuqarolik jamiyati institutlari yoki 

fuqarolardan emas, balki hukumatning o‘zidan kelib chiqadi. Shu bilan birga, NNTlarning ijtimoiy 

va siyosiy passivligi hokimiyatning jamiyatdan yaqinligini rag‘batlantiruvchi omillardan biri 

hisoblanadi. Natijada, davlat va jamiyat boshqaruvida korrupsion xolatlarning kelib chiqishga 

sabab bo‘ladi. 

Albatta, bugungi shiddat bilan rivojlanayotgan davrda jamiyatda korrupsiyaga qarshi 

kurashish va eng muhimi korrupsiyaning oldini olish ishlarini tashkil etishga qaratilgan mazkur 

maqsadlarni ro‘yobga chiqarish, korrupsiyaga qarshi kurashish ishlarining samaradorligini 

oshirish, fuqarolik jamiyati institutlari sifatida fuqarolarni o‘zini-o‘zi boshqarish organlari, 

nodavlat notijorat tashkilotlari, ommaviy axborot vositalari-bilan davlat idoralari o‘rtasida 

hamkorlikni zamon talablari darajasida tashkil etish, huquqiy targ‘ibot samaradorligiga erishish, 

jamiyat a`zolarining huquqiy bilim va saviyalarini yanada oshirishni yo‘lga qo‘yish korrupsiyani 

oldini olishga qaratilgan chora-tadbirlarni ijrosini ta`minlashda yaxshi natijalarga erishish 

mumkin. 

Bu ishlarni amalga oshirishda eng muhim masala bizning fikrimizcha fuqarolarimiz 

korrupsiyaga, umuman olganda har qanday ko‘rinishdagi qonunbuzarlikka nisbatan murosasizlik 

kayfiyatini muntazam ravishda shakllantirish talab etiladi. Jamiyatda qonunbuzarlikni sodir 

etilishida ayniqsa korrupsiyaga doir jinoyatlarni sodir etilishida ko‘pincha fuqarolarimizning 

loqaydligi, o‘z haq-huquqlarini bilmasligi hamda ayrim tadbirkorlik sub`ektlari rahbarlarining 

yuridik bilimlarini juda past darajada ekanligi ham sabab bo‘lmoqda. Bunga erishish uchun davlat 

organlari va fuqarolik jamiyati institutlari bu sohada hamkorlikni bugungi kun talablari darajasida 

tashkil etishi zarur bo‘ladi. 

Mamlakatimizda bu sohada ishlarni tashkil qilishda «Ijtimoiy sherikchilik», «Jamoatchilik 

nazorati», «Nodavlat notijorat tashkilotlari» hamda «Nodavlat notijorat tashkilotlari faoliyati 

kafolatlari to‘g‘risida»gi qonunlar ijrosini jamiyatda ijrosini ta`minlashda davlat organlari bilan 

fuqarolik jamiyati institutlari hamkorliklarini yanada yuqori bosqichga ko‘tarish orqali u yoki bu 

mansabdor shaxsning faoliyatini xolisona baholash orqali amalga oshirishni yo‘lga qo‘yilishi ham 

muhim ahamiyat kasb etadi. 

Demokratik huquqiy davlatning asosiy belgilaridan biri birinchidan, bu – fuqarolar ustidan 

bosim o‘tkazish emas, balki, fuqarolarning konstitutsiyada va qonunlarda mustahkamlab qo‘yilgan 

huquq va manfaatlarini amalga oshirishda ularga yordam berishga xizmat qiladigan fuqarolik 

jamiyati institutlarining mavjudligi bo‘lsa, ikkinchidan, jamiyatda ularning faoliyatini samarali 

ishlashi uchun davlat tomonidan har tomonlama shart-sharoitlar yaratilishi orqali namoyon 

bo‘ladi[2]. 

O‘zbekiston Respublikasining «Jamoatchilik nazorati to‘g‘risida»gi Qonunining qabul 

qilinishi va mazkur qonunda fuqarolik jamiyati institutlari jamoatchilik nazoratining asosiy 

sub`ektlarining biri sifatida belgilanishi o‘z navbatida fuqarolik jamiyati institutlari faoliyatini 

tubdan takomillashtirish asosida rivojlantirish va ularning jamiyatdagi rolini oshirish vazifasini 

qo‘ydi. 

Mazkur vazifalarni amalga oshirishni nazarda tutgan Davlat rahbarining 2018 yil 5 maydagi 

«Mamlakatni demokratik yangilash jarayonida fuqarolik jamiyati institutlarining rolini tubdan 

oshirish chora-tadbirlari to‘g‘risida»gi maxsus Farmoni qabul qilindi. Mazkur Farmonga muvofiq 

Prezident huzurida davlatning va fuqarolik institutlarining mamlakatni yanada jadal har 

tamonlama rivojlantirishga qaratilgan jamiyatdagi barcha harakatlarni hamda zamonaviy 

demokratik institutlarni ochiq-oshkora maydon sifatida birlashtiruvchi Fuqarolik jamiyatini 

rivojlantirish bo‘yicha Maslahat kengashi tashkil etilganligi ham ushbu masalaning dolzarbligini 

ko‘rsatadi. 

Har bir davlat organi huzurida korrupsiyaga qarshi kurashish chora-tadbirlarini ishlab chiqish 

va real hayotga joriy qilishda fuqarolik jamiyati institutlari bilan hamda boshqa idoralar bilan 

tizimli hamkorlikni yo‘lga qo‘yish, kadrlarni tanlash, ayniqsa, rahbar xodimlarni tayinlashda 

korrupsiyaga qarshi kurashish to‘g‘risidagi qonun hujjatlari bo‘yicha bilim darajasini testlar orqali 

o‘rganishni joriy qilish davlat organlari faoliyatida shafoflik va ochiqlikni ta`minlashga olib 

keladi. 

Bizga ma`lumki, mamlakatimizda keyingi yillarda davlat organlari bilan fuqarolar o‘rtasidagi 

muloqatni sustligi chek qo‘yildi, bu esa o‘z navbatida korrupsiyaga qarshi kurashishga qaratilgan 

ishlarni rivojlantirishga keng imkoniyatlar yaratdi. 

Bugungi kunda korrupsiyaning oldini olish va unga qarshi kurashishda quyidagi masalalarni 

e`tiborga olish lozim deb hisoblaymiz: 

- korrupsiya va uning oqibatlari jamiyat rivojlanishiga to‘siq bo‘layotganligi, uning ijtimoiy 

xavflilik darajasi sodda va tushunarli tilda huquqiy jihatidan sharhlangan holda jamoatchilikni 

xabardor qilish; 

- har bir davlat organida o‘z xodimlarini korrupsiya holatlaridan ogohlantirish va 

korrupsiyaning oldini olishga qaratilgan samarali mexanizmni ishlab chiqish va uni real hayotga 

tadbiq qilish chora-tadbirlarini belgilash; 

- har bir sohada korrupsiyani oldini olishga qaratilgan davlat siyosatini ta`minlash orqali 

korrupsiyaga sabab bo‘luvchi holatlarga barham berishga erishish; 

- jamiyatda korrupsiya jinoyatini sodir etgan shaxslarga nisbatan ya`ni korrupsionerlarga 

nisbatan jazo muqarrarligi mamlakatimizda qonun ustuvorligi asosida ta`minlanayotganligi 

xususida ommaviy axborot vositalarida muntazam ravishda keng yoritib borishni yo‘lga qo‘yish; 

- har bir sohada korrupsiyani oldini olish ishlarini tashkil etishga keng jamoatchilikni, shu 

jumladan, nodavlat notijorat tashkilotlarini jalb qilish va ular faoliyatini rag‘batlantirish 

korrupsiyaga qarshi ishlarni samaradorligini oshirish; 

Har bir sohada o‘zining xususiyatidan kelib chiqib, «Axloq-odob qoidalari»ni tasdiqlash, 

mazkur qoidalarning alohida bo‘limida korrupsiyaga qarshi kurashish qoidalarni belgilab qo‘yish; 

Har bir sohada korrupsiyaga qarshi kurashish ishlarni tashkil etish xodimlarning bu sohadagi 

javobgarliklarini ichki lokal hujjatlarda aniq belgilab qo‘yishda yuridik xizmat rolini oshirish 

korrupsiyani oldini olish ishlarini samarali bo‘lishiga xizmat qiladi. 

Bugungi kunda korrupsiya eng dolzarb muammolardan biridir. Zamonaviy globallashuv 

sharoitida korrupsiya yangi shakllar va turlarni qabul qilganda, uni yo‘q qilish uchun qulay shart-

sharoitlarni yaratish birinchi o‘rinda turadi. 

Korrupsiyaga qarshi kurash mexanizmlaridan biri bu salbiy holatga qarshi turadigan kuchli 

fuqarolik jamiyatini shakllantirishdir. Xususan, korrupsiya sabablarini yo‘q qilish jarayoni 

zamonaviy, demokratik, huquqiy davlat, samarali bozor iqtisodiyoti va kuchli fuqarolik jamiyatini 

shakllantirishdan iborat. Bular, xususan, fuqarolik jamiyati institutlarining korrupsiyaga qarshi 

faoliyatda ishtiroki bilan bog‘liq. Fuqarolik jamiyatining ishtiroki bu kurashning muvaffaqiyati va 

bu kurashda muvaffaqiyat. Ushbu turdagi faoliyat bir tomonlama bo‘lishi mumkin emas. 

Korrupsiya bor joyda har doim inson huquqlarining buzilishi mavjud. Va bu borada korrupsiyaga 

qarshi kurash, avvalambor, fuqarolik nazorati hisoblanadi. 

Ammo, hozirgi bosqichda fuqarolik jamiyatining ishtirok etish shakllari va mexanizmlari 

deyarli aniqlanmagan, bu, albatta, fuqarolarning bu boradagi faolligiga ta`sir qiladi. Yana bir 

muammo, jamiyat har doim o‘z vaqtini va kuchini korrupsiyaga qarshi kurashishga sarflashni 

xohlamasligi bilan bog‘liq va buning bir necha sabablari bor - uning samarali bo‘lishiga shubha, 

katta xarajatlar va qo‘rquvning borligidir. 

fuqarolik jamiyati institutlarining korrupsiyaga qarshi kurashda ishtirok etish shakllari va 

mexanizmlari haqida gapirganda, bu ularning korrupsiyaga ta`sir ko‘rsatishi mumkin bo‘lgan 

mexanizmlar monitoring bilan bog‘liq bo‘lib, bu mamlakatda, mintaqada, shahar hokimiyatidagi 

vaziyatni o‘rganishga imkon beradi. Korrupsiyaga qarshi kurashish mexanizmida qonun muhim 

o‘rin tutadi.  

Xulosa qilib aytganda, kelgusidla davlat organlari, fuqarolik jamiyatining boshqa 

institutlarini korrupsiyaga qarshi kurashish bo‘yicha qo‘shma rejalarini amalga oshirish, halaqit 

qilayotgan omillarni oldini olish va uni bartaraf etish sohasida ijtimoiy sheriklik samaradorligini 

oshirish maqsadga muvofiqdir. Bu borada yurtimizda islohotlar amalga oshirilayotganligi o‘zining 

ijobiy natijalarini bermoqda.  

Foydalanilgan adabiyotlar ro‘yxati: 

HALOLLIK VAKSINASI - INSON QADRI VA BARQAROR TARAQQIYOTNING 

ILMIY ASOSI 

 

Shodiyev Jahongir Jo‘raqulovich,  

Buxoro davlat universiteti, “Islom tarixi va manbashunosligi, falsafa” kafedrasi dotsenti,  

falsafa fanlari doktori (DSc)  

 
Tarixiy haqiqat shuni ko‘rsatadiki, har qanday jamiyat va davlat taraqqiyotining asosi halollik 

va adolat tamoyillariga borib taqaladi. Bugungi kunda ham bu g‘oya o‘z dolzarbligini 

yo‘qotmagan bo‘lib, Prezidentimiz tomonidan ilgari surilgan “halollik vaksinasi” tushunchasi 

jamiyatda korrupsiyaga qarshi murosasiz muhitni shakllantirish zarurligini ifodalaydi. Bu 

yondashuv davlat boshqaruvida shaffoflikni ta’minlash, korrupsiyaviy omillarni kamaytirish 

hamda jamoatchilik ishtirokini kengaytirishga qaratilgan muhim ilmiy-amaliy konsepsiya sifatida 

namoyon bo‘lmoqda. 

O‘zbekiston Respublikasi Prezidentining korrupsiyaga qarshi kurashish, davlat va jamiyat 

boshqaruvida uning ta’sirini keskin kamaytirishga doir farmon va qarorlari ham bugungi islohotlar 

jarayonida alohida ahamiyat kasb etadi. Har bir fuqaro korrupsiyaga qarshi kurashni o‘z burchi 

sifatida qabul qilgandagina, jamiyatda haqiqiy ijtimoiy adolat va barqaror taraqqiyotga erishish 

mumkin bo‘ladi. 

Shu nuqtai nazardan, halollik tushunchasi islomiy va milliy qadriyatlarda ham muhim o‘rin 

tutadi. Xususan, tasavvuf ta’limotida inson kamolotining asosiy sharti sifatida halol luqma 

masalasi alohida ta’kidlanadi. Halol mehnat va halol rizq inson qalbida xotirjamlik, vijdoniy 

poklik va ezgu niyatlarni shakllantiradi. Bu esa jamiyatda o‘zaro ishonch va hamjihatlikni 

mustahkamlab, korrupsiyaga qarshi ma’naviy immunitetni kuchaytiradi. 

Tarixiy misollar ham halollikning jamiyat taraqqiyotidagi beqiyos rolini tasdiqlaydi. Imom 

Buxoriy kabi ulug‘ allomalar hayotida halol mehnat va pok rizq muhim tarbiyaviy omil bo‘lib 

xizmat qilgan. Bu esa ilm-ma’rifat va yuksak ma’naviyatning shakllanishida halollikning asosiy 

poydevor ekanini ko‘rsatadi. 

Xulosa qilib aytganda, halollik - inson qadri, jamiyat barqarorligi va taraqqiyotining ilmiy 

hamda ma’naviy asosidir. Halollik vaksinasi g‘oyasi esa korrupsiyaga qarshi kurashda nafaqat 

huquqiy, balki chuqur ma’naviy yondashuv sifatida alohida ahamiyatga ega. 

Prezident Shavkat Mirziyoev O‘zbekiston Respublikasi Oliy Majlisiga Murojaatnomasida 

«halollik vaksina»si bilan emlash orqali jamiyatimizda halol turmush tarzini barqaror 

shakllantirish masalasini ko‘tarib, buni ziyolilar oldiga vazifa qilib qo‘ydi. Buning uchun «halol» 

va «harom» tushunchalarini to‘g‘ri anglashda odamlarga yordam berish lozim. Bolalarga halolni 

bilish va unga amal qilishni juda erta o‘rgatish kerak bo‘ladi. Bu masalada naqshbandiya asoschisi 

Bahouddin Naqshband (1318-1389) ning hayot yo‘lini, purma`no hikmatli so‘zlarini o‘rganish va 

targ‘ib etishning ahamiyati katta. Naqshbandiya ta`limotining asosiy g‘oyasi – «Dil ba Yoru dast 

ba kor». U insonni mukammal harakatga undaydi. G‘oya asosida inson doimo halol mehnat qilishi, 

ya`ni barcha imkoniyatlardan ezgulik yo‘lida foydalanishi lozimligi yotadi. «Dast ba kor»lik 

shunday harakatni taqozo etadiki, u xolis, Alloh rizosi uchun, rozilik va mamnuniyat bilan qilingan 

bo‘lsin. Bunday mehnat «Dil ba Yor»lik natijasida vujudga keladi. Bu tariqat ahli halol mehnat 

